
  «Հայաստանի Հանրապետության Լոռու մարզի Ստեփանավան համայնքի վարչական տարածքում գտնվող Ստեփանավան համայնքի սեփականությունը հանդիսացող և Հայաստանի Հանրապետության սեփականությունը հանդիսացող հողամասերի փոխանակման մասին» Կառավարության որոշման  նախագծի 
       
	1. ՀՀ արդարադատության նախարարություն
	29.07.2025թ.

	
	N /27.3/33131-2025

	1․ Նախագծի նախաբանում առաջարկում ենք հղում կատարել նաև ՀՀ կառավարության 2001 թվականի ապրիլի 12-ի 286-Ն որոշման համապատասխան կարգավորումներին, նկատի ունենալով, որ պետության և համայնքային սեփականություն հանդիսացող հողամասերի փոխանակման հետ կապված հարաբերությունները կարգավորվում են նաև հիշյալ ակտով։
2․Նախագծի 1-ին կետով նախատեսվում է Հայաստանի Հանրապետության Լոռու մարզի Ստեփանավան համայնքի սեփականությունը հանդիսացող գյուղատնտեսական նպատակային նշանակության հողամասերը փոխանակել Հայաստանի Հանրապետության սեփականությունը հանդիսացող անտառ նպատակային նշանակության հողամասերով։
Այս կապակցությամբ հարկ է նկատի ունենալ ՀՀ հողային օրենսգրքի 71-րդ հոդվածի  1-ին մասի 1-ին կետը, որի համաձայն․
«Հողամասի նկատմամբ սեփականության իրավունքի օտարումը փոխանակության միջոցով սեփականատերերի միջև կատարվում է հողամասի օգտագործման արդյունավետությունը բարձրացնելու նպատակով.»։
Նախագծի հիմնավորման համաձայն՝ Հայաստանի Հանրապետության՝ 18․2 հա և Ստեփանավան համայնքի՝ 146․55 հա սեփականություն հանդիսացող հողամասերի փոխանակությունն անհրաժեշտ և նպատակահարմար է հողամասերի օգտագործման արդյունավետությունը բարձրացնելու և ըստ նպատակային նշանակության օգտագործելու համար, սակայն հիմնավորումից պարզ չէ, թե նշված հողամասերի փոխանակության արդյունքում ինչպես է իրականցվելու հողամասերի օգտագործման արդյունավետության բարձրացումը։
Միաժամանակ Նախագծի հիմնավորման մեջ նշվել է, որ անտառային նպատակային նշանակության հողամասերը փոխադրվել են բնակավայրերի և հատուկ պահպանվող տարածքների նպատակային նշանակության, իսկ գյուղատնտեսական նպատակային նշանակության հողամասերը՝ անտառային նպատակային նշանակության հողամասերի, մինչդեռ Նախագծում նշվել են մինչև փոխադրվելը առկա գործառնական նշանակության հողամասերը։ Բացի այդ, Նախագծի հիմնավորումից պարզ չէ, թե փոխանակվող հողամասերը սեփականության իրավունքով ում են պատկանում։
Նշվածը հաշվի առնելով, հայտնում ենք, որ Նախագծի հիմնավորումն ունի լրամշակման կարիք։
	Առաջարկություններն ընդունվել են և կատարվել են լրացումներ։

	 2. ՀՀ ֆինանսների նախարարություն
	29.07.2025թ.

	
	N 01/9/16897-2025

	Նախագծի վերաբերյալ, որով առաջարկվում է ՀՀ Լոռու մարզի Ստեփանավան համայնքի սեփականությունը հանդիսացող hողամասերի փոխանակում՝ հողերի նպատակային նշանակության փոփոխությունների համաձայն՝ դրանք առավել արդյունավետ օգտագործելու նպատակով, հայտնում ենք հետևյալը.
1. Հիմք ընդունելով Հողային օրենսգրքի (այսուհետ՝ Օրենսգիրք) 71-րդ հոդվածի 1-ին կետը՝ Նախագծի 1-ին կետում անհրաժեշտ է նշել հողերի փոխանակության նպատակը:
2. Նախագծում անհրաժեշտ է նշել, թե ինչ ժամկետներում է իրականացվելու հողերի փոխանակումը:
3. Առաջարրկում ենք Նախագծում նախատեսել նաև փոփոխված հողատարածքների պետական գրանցման վերաբերյալ կարգավորումներ՝ մասնավորապես ում հաշվին և ինչ ժամկետում է իրականացվելու:
4. Հիմք ընդունելով Օրենսգրքի 63-րդ հոդվածը առաջարկում ենք Նախագծին կցել հավելված՝ դրանում ներառելով փոխանակման ենթակա հողամասերի օգտագործման սխեմաները և գլխավոր հատակագիծը: 
	Առաջարկություններն ընդունվել են և կատարվել են լրացումներ։

	3. Էկոնոմիկայի նախարարություն
	24.07.2025թ.

	
	N 01/16568-2025

	   Նախագծի (այսուհետ՝ նախագիծ) վերաբերյալ ընդհանուր առմամբ առարկություններ չունենք:
 Միաժամանակ, հաշվի առնելով ՀՀ հողային օրենսգրքի 7-րդ հոդվածի 3-րդ մասով սահմանված դրույթները՝ առաջարկում ենք նախագծի ամբողջ տեքստում «գործառնական նշանակություն» բառերը փոխարինել «հողատեսք» բառով՝ իր բոլոր հոլովաձևերով:
	 
 Առաջարկություններն ընդունվել են և կատարվել են լրացումներ։

	4. Շրջակա միջավայրի նախարարություն
	28.07.2025թ.

	
	N 1/02.3/8378-2025

	«Հայաստանի Հանրապետության Լոռու մարզի Ստեփանավան համայնքի վարչական տարածքում գտնվող Ստեփանավան համայնքի սեփականությունը հանդիսացող և Հայաստանի Հանրապետության սեփականությունը հանդիսացող հողամասերի փոխանակման մասին» Կառավարության որոշման նախագծի (այսուհետ՝ Նախագիծ) վերաբերյալ հայտնում եմ, որ ազգային գեոպորտալի maparmenia.am հարթակի տվյալների համաձայն՝ 06-007-0267-0001 կադաստրային ծածկագրով տարածքի մակերեսը կազմում է 14,09859 հա, հետևաբար անհրաժեշտ է Նախագծում կատարել փոփոխություն հետևյալ բովանդակությամբ՝ «06-007-0267-0001 կադաստրային ծածկագրով տարածքից առանձնացված 4,44539 հա անտառային նպատակային նշանակության հող»։
Հետագայում անտառային նպատակային նշանակության, անտառ գործառնական նշանակության փոխված հողամասերն անհրաժեշտ է նվիրաբերել շրջակա միջավայրի նախարարությանը, վերջինս էլ դրանք  անհատույց օգտագործման իրավունքով կտրամադրի «Հայանտառ» պետական ոչ առևտրային կազմակերպությանը։

	Առաջարկություններն ընդունվել են և կատարվել են լրացումներ։

	5. Կադաստրի կոմիտե
	21.11.2025թ.

	
	N ՍԹ/21671-2025

	ՀՀ կառավարության որոշման նախագծի (այսուհետ` Նախագիծ) վերաբերյալ հայտնում ենք՝ 06-007-0267-0002, 06-007-0273-0001 և 06-007-0058-0025 կադաստրային ծածկագրերով հողամասերը ներկայումս գրանցված են որպես անտառային նպատակային նշանակության, անտառ գործառնական նշանակության հողամասեր, և վերջիններիս նպատակային նշանակությունը դեռևս փոփոխված չէ: Նշվածի հիմքով առաջարկում ենք Նախագիծը խմբագրել գրանցված իրավունքների տվյալներին համապատասխան, ինչպես նաև սահմանել դրույթ առ այն, որ նշված հողամասերի փոխանակումը կիրականացվի վերջիններիս նպատակային նշանակությունները սահմանված կարգով փոփոխելուց հետո: 
	Առաջարկություններն ընդունվել են և կատարվել են լրացումներ։ 

	 Կադաստրի կոմիտե
	23.07.2025թ.

	
	N ՍԹ/14052-2025

	Հիմք ընդունելով անշարժ գույքի էլեկտրոնային տեղեկատվական շտեմարանի տվյալները՝ առաջարկում ենք Նախագծի 1-ին կետում Հայաստանի Հանրապետության Լոռու մարզի Ստեփանավան համայնքի սեփականությունը հանդիսացող 06-106-0129-0029 կադաստրային ծածկագրով 51.0086 հա մակերեսով, 06-007-0624-0059 կադաստրային ծածկագրով 16.74688 հա մակերեսով,
06-007-0624-0056 կադաստրային ծածկագրով 13.6646 հա մակերեսով,
06-106-0110-0017 կադաստրային ծածկագրով 22.6785 հա մակերեսով,
06-106-0110-0014 կադաստրային ծածկագրով 32.4306 հա մակերեսով,
06-007-0168-0004 կադաստրային ծածկագրով 3.2716 հա մակերեսով և
06-007-0168-0002 կադաստրային ծածկագրով 6.8158 հա մակերեսով հողամասերի նպատակային նշանակությունն ուղղել անտառային, իսկ գործառնական նշանակությունը՝ անտառ: Անհրաժեշտ է նաև Նախագծի նույն կետում
06-007-0624-0056 կադաստրային ծածկագրով հողամասի մակերեսն ուղղել 13.6646 հա, իսկ 06-007-0168-0002 կադաստրային ծածկագրով հողամասինը՝ 6.8158 հա: Բացի այդ` անհրաժեշտ է նաև Նախագծի նույն կետում Հայաստանի Հանրապետության սեփականությունը հանդիսացող 06-007-0352-0008 կադաստրային ծածկագրով 5.31344 հա մակերեսով և 06-007-0063-0033 կադաստրային ծածկագրով 1.33087 հա մակերեսով հողամասերի նպատակային նշանակությունն ուղղել բնակավայրերի, գործառնական նշանակությունը՝ հասարակական կառուցապատման, իսկ 06-007-0063-0032 կադաստրային ծածկագրով 4.51549 հա մակերեսով հողամասի նպատակային նշանակությունը՝ հատուկ պահպանվող տարածքների, գործառնական նշանակությունը՝ հանգստի համար նախատեսված։
   Միաժամանակ տեղեկացնում ենք, որ Նախագծի 1-ին կետում նշված անտառ նպատակային նշանակության, անտառ գործառնական նշանակության,
06-007-0267-0001 կադաստրային ծածկագրով 4.44539 հա մակերեսով և անտառ նպատակային նշանակության, անտառ գործառնական նշանակության,
06-007-0273-0001 կադաստրային ծածկագրով 2.28181 հա մակերեսով հողամասերի նկատմամբ Հայաստանի Հանրապետության անվամբ իրավունքի պետական գրանցում չի կատարվել:

	Առաջարկություններն ընդունվել են և կատարվել են լրացումներ։ 

	6. Քաղաքաշինության կոմիտե
	24.07.2025թ.

	
	N 01/18/11976-2025

	Նախագծի վերաբերյալ առաջարկություններ և դիտողություններ չունի: 
	Ընդունվել է ի գիտություն:

	 7. Վարչապետի աշխատակազմի իրավաբանության վարչություն
	27.08.2025թ.

	
	N 02/12.21/28087-2025

	1. Նախագծի նախաբանում անհրաժեշտ  է հղում կատարել նորմատիվ իրավական ակտերի կոնկրետ այն դրույթներին, որոնք Կառավարությանը լիազորում են ընդունել սույն որոշման նախագիծը, իսկ ոչ վերաբերելի իրավական ակտերին հղում կատարելու անհրաժեշտությունը բացակայում է:
	Առաջարկություններն ընդունվել են և կատարվել են լրացումներ։ 

	1. Նախագծի 1-ին կետի ձևակերպումից ստացվում է, որ Կառավարությունը որոշում է համայնքային հողամասերը փոխանակել ՀՀ սեփականությունը հանդիսացող հողամասերի հետ, մինչդեռ Կառավարությունը համայնքային հողամասերը փոխանակելու որոշում չի կարող կայացնել:
	Առաջարկություններն ընդունվել են և կատարվել են լրացումներ։ 

	1. Համաձայն ՀՀ կառավարության 2001 թվականի ապրիլի 12-ի 286-Ն որոշմամբ հաստատված կարգի 32-րդ կետի՝  համայնքի վարչական սահմաններում` համայնքի սեփականությունը հանդիսացող հողամասերը փոխանակվում են համայնքի ավագանու համաձայնությամբ` համայնքի ղեկավարի որոշման հիման վրա, մինչդեռ նախագծին կից ներկայացված է ոչ թե համայնքի ղեկավարի, այլ համայնքի ավագանու որոշումը:
	Առաջարկություններն ընդունվել են և կատարվել են լրացումներ։ 

	4․ Նախագծի 2-րդ կետի համաձայն՝ Կառավարության որոշման նախագծի ընդունման կապակցությամբ օրենքով սահմանված կարգով ՀՀ անունից ՀՀ Լոռու մարզի Ստեփանավան համայնքի հետ փոխանակության պայմանագրի կնքումը (...) իրականացնելով ՀՀ Լոռու մարզի Ստեփանավան համայնքի միջոցների հաշվին, մինչդեռ սույն ձևակերպումից, նախ՝ պարզ չէ, թե ում է վերապահվում ՀՀ անունից պայմանագրի կնքումը, երկրորդ՝ սույն դրույթը վերանայման կարիք ունի:
	Առաջարկություններն ընդունվել են և կատարվել են լրացումներ։ 

	8. Վարչապետի աշխատակազմի տարածքային զարգացման և շրջակա միջավայրի հարցերի վարչություն
	27.08.2025թ.

	
	N 02/12.21/28087-2025

	1. Նախագծի նախաբանում ՀՀ կառավարության 2006 թվականի ապրիլի 27-ի N 570-Ն, ինչպես նաև ՀՀ կառավարության 2001 թվականի ապրիլի 12-ի N 286 որոշումներին տրված հղումներն առաջարկում ենք համապատասխանեցնել  «Նորմատիվ իրավական ակտերի մասին» օրենքի 18-րդ հոդվածի 6-րդ մասի պահանջներին:  

	Առաջարկություններն ընդունվել են և կատարվել են լրացումներ։ 

	2. Նախագծի 1-ին կետով, ի թիվս այլնի, նախատեսված են նաև պետական սեփականություն հանդիսացող թվով 2 հողամասերի (06-007-0267-0001 կադաստրային ծածկագրով 4.44539 հա մակերեսով և 06-007-0273-0001 կադաստրային ծածկագրով 2.28181 հա մակերեսով հողամասերը) փոխանակում, մինչդեռ, ամփոփաթերթում Կադաստրի կոմիտեի կողմից տրամադրված տեղեկատվության համաձայն՝ նշված հողամասերի նկատմամբ ՀՀ անվամբ իրավունքի պետական գրանցում չի կատարվել:
Հաշվի առնելով վերոգրյալը՝ լրացուցիչ պարզաբանման անհրաժեշտություն ունի դեռևս ՀՀ անվամբ իրավունքի պետական գրանցում չստացած հողամասերի առնչությամբ փոխանակություն իրականացնելու հանգամանքը:

	Առաջարկություններն ընդունվել են և կատարվել են լրացումներ։ 

	3. Նախագծի 2-րդ կետով առաջարկում ենք հստակեցնել՝ ո՞ր մարմնին են վերապահվում փոխանակության պայմանագրի կնքման, անշարժ գույքի հանձնման-ընդունման, գույքային իրավունքների պետական գրանցման գործընթացների իրականացման իրավասությունները:
Միևնույն ժամանակ՝ առաջարկում ենք հստակեցնել վերոնշյալ գործընթացների իրականացման ժամկետները:

	Առաջարկություններն ընդունվել են և կատարվել են լրացումներ։ 

	4. Նախագծի շրջանակներում կարգավորվում են միայն հողամասերի փոխանակման հետ կապված հարաբերությունները: Մինչդեռ, ուշադրություն ենք հրավիրում այն հանգամանքին, որ հստակեցված չէ պետական սեփականություն հանդիսացող հողամասերը որևիցե մարմնին ամրացնելու վերաբերյալ հարցը:
Հաշվի առնելով վերոգրյալը, առաջարկում ենք նախագիծը լրամշակել՝ լրացնելով հողամասերի ամրացման վերաբերյալ կարգավորումները: 
	Առաջարկություններն ընդունվել են և կատարվել են լրացումներ։ 

	5. ՀՀ կառավարության 2021 թվականի փետրվարի 25-ի N 252-Լ որոշմամբ հաստատված հավելվածի 20-րդ կետի 2-րդ ենթակետի պահանջներին համապատասխան՝ Նախագծին կից ներկայացված հիմնավորման շրջանակներում անհրաժեշտ է ներկայացնել պետական բյուջեի եկամուտներում և ծախսերում սպասվելիք փոփոխությունների մասին տեղեկատվությունը:
	Առաջարկություններն ընդունվել են և կատարվել են լրացումներ։ 

	6. Նախագծի հիմնավորմամբ արտացոլված հողամասերի մակերեսների հանրագումարային չափերի (18.2 հա և 146.55 հա) և Նախագծով ներկայացված հողամասերի մակերեսների հանրագումարային չափերի (18.18346 հա և 146.61658 հա) միջև առկա են անհամապատասխանություններ: 
Առաջարկում ենք շտկել վերոնշյալ անհամապատասխանությունները:
	Առաջարկություններն ընդունվել են և կատարվել են լրացումներ։ 

	7. Առաջարկում ենք նախագծի փաթեթում ներառել նաև Վարչապետի 2009 թվականի դեկտեմբերի 22-ի N 1064-Ա որոշմամբ ստեղծված ՀՀ համայնքների քաղաքաշինական ծրագրային փաստաթղթերի մշակման աշխատանքները համակարգող միջգերատեսչական հանձնաժողովի 2023 թվականի դեկտեմբերի 28-ի N 2-11 դրական եզրակացությունը, ինչպես նաև փոխանակվող բոլոր հողամասերի վկայականները:
	Առաջարկություններն ընդունվել են և կատարվել են լրացումներ։ 

	8. Նախագիծը կառուցվածքային տեսանկյունից լավարկման անհրաժեշտություն ունի` համայնքային և պետական հողամասերի հստակ տարանջատման հանգամանքով պայմանավորված:

	Առաջարկություններն ընդունվել են և կատարվել են լրացումներ։ 

	 Շրջակա միջավայրի նախարարության Էկոպարեկային ծառայություն
	02.12.2025թ.

	
	N Ե/1/2840-25

	ՀՀ կառավարության որոշման նախագծի վերաբերյալ  էկոպարեկային ծառայությունը դիտողություններ և առաջարկություններ չունի։

	Ընդունվել է ի գիտություն:

	Շրջակա միջավայրի նախարարություն
	02.12.2025թ.

	
	N 2/31․1․1/13469-2025

	Ստեփանավան համայնքի սեփականությունը հանդիսացող հողամասերն անհատույց անժամկետ օգտագործման իրավունքով շրջակա միջավայրի նախարարության «Հայանտառ» պետական ոչ առևտրային կազմակերպությանն ամրացնելու դեպքում, համաձայն շրջակա միջավայրի նախարարի 2024 թվականի № 74-Ն հրամանի 18-րդ կետով սահմանված կարգի՝ կարող են ներառվել Կառավարության գործունեության միջոցառումներով հաստատված անտառապատման և անտառվերականգնման ծրագրերում, ինչպես նաև միջազգային դրամաշնորհային ծրագրերով իրականացվող անտառապատման և անտառվերականգնման աշխատանքներում: 
Նշված հողամասերում անտառապատման, անտառվերականգնման և հետագա խնամքի աշխատանքների իրականացման համար պետական բյուջեից լրացուցիչ միջոցներ անհրաժեշտ չեն։

